
   

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᑦ 

ᐳᕙᒃᑯᑦ ᖃᓂᒪᓐᓇᖅ ᓄᕙᖕᓇᕐᓗ 

ᑎᓯᐱᕆ 22, 2025 

ᓄᓇᕗᓕᒫᒧᑦ 60 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᖁᔨᕗᑦ ᓄᓇᕗᒻᒥᐅᓂᑦ ᐅᓗᕆᐊᓇᖅᓯᒃᑲᓐᓂᕐᓂᖓᓂ ᐳᕙᒃᑯᑦ 

ᐋᓐᓂᐊᕆᔭᐅᕙᒃᑐᖅ, ᐱᖃᓯᐅᑎᓪᓗᒋᑦ, ᐋᓐᓂᐊᓕᕈᑕᐅᓲᑦ ᓲᕐᓗ ᓄᕙᒡᔪᐊᕐᓇᖅ A ᓇᓂᑐᐃᓐᓇᖅ 

ᓄᓇᕗᒻᒥ. 

ᐃᓕᖕᓂᑦ, ᐃᓚᖕᓂᑦ ᓄᓇᖅᑲᑎᖕᓂᓪᓗ ᓴᐳᔾᔨᓯᒪᑦᑎᐊᓛᖑᔪᓐᓇᖅᐳᑎᑦ ᓄᕙᓗᐊᕐᓇᙱᑦᑐᒧᑦ 

ᑲᐱᔭᐅᓗᑎᑦ. ᐋᓐᓂᐊᓕᕇᒃᑯᑎᑦ ᐊᐃᑦᑐᐃᓐᓇᙱᓐᓂᖅᓴᐅᕗᑦ, ᖃᓂᒻᒪᒡᔪᐊᕐᓇᙱᓐᓂᖅᓴᐅᕗᑦ, 

ᐅᕝᕙᓘᓐᓃᑦ ᐃᓅᔪᓐᓃᖅᐸᒃᑐᓂᑦ. ᓄᕙᓗᐊᕐᓇᙱᑦᑐᖅ ᑲᐴᑦ ᖃᖓᑐᐃᓐᓇᒃᑯᑦ ᐱᔭᐅᔪᓐᓇᖅᑐᖅ 

ᓄᕙᖕᓇᐅᑎᓪᓗᖑ. ᐃᓚᖏᑦ ᑲᐴᑎᑦ ᐃᓅᓯᓕᒫᕐᒧᑦ ᐊᑐᕈᓐᓇᖅᑐᑦ ᐋᓐᓂᐊᓕᕇᒃᑯᑎᒋᔭᐅᓗᑎᑦ, 

ᑖᓐᓇᓕ ᓄᕙᓗᐊᕐᓇᙱᑦᑐᒧᑦ ᑲᐴᑎ ᐊᕐᕌᒍᑕᒫᖅ ᐱᔭᐅᖃᑦᑕᕆᐊᓕᒃ. 

ᓄᓇᕗᒻᒥᐅᓕᒫᑦ ᐊᕐᕕᓂᓕᑦ ᑕᖅᑭᑦ ᐅᖓᑖᓃᑦᑐᑦ ᑲᐱᔭᐅᖁᔭᐅᕗᑦ ᓄᕙᓗᐊᕐᓇᙱᑦᑐᒧᑦ 

ᓄᕙᒡᔪᐊᕐᓇᖅ-19−ᒧᓪᓗ. ᑕᒪᐃᓐᓂᒃ ᐋᓐᓂᐊᓕᕇᒃᑯᑎᓂᑦ ᑲᐱᔭᐅᓗᓂ ᐱᒻᒪᕆᐅᕗᖅ ᓲᖃᐃᒻᒪ 

ᓄᕙᒡᔪᐊᕐᓇᖅ-19 ᐊᒻᒪ ᓄᕙᖕᓇᖅ ᐊᔾᔨᒌᐸᓗᖕᓂ ᐋᓐᓂᐊᕈᑎᖃᖃᑦᑕᕐᒪᑕ ᐊᑐᓂᓗ 

ᐱᕐᔪᐊᓕᖅᐸᓪᓕᐊᔪᓐᓇᖅᖢᑎᒃ. 

ᓄᕙᓗᐊᕐᓇᙱᑦᑐᖅ ᑲᐴᑎ ᐊᑐᐃᓐᓇᐅᒋᕗᖅ ᐋᓐᓂᐊᕐᕕᓕᒫᓂᑦ ᐅᖁᒪᐃᓐᓂᕐᓂᐊᕐᕕᖕᓂᓪᓗ 

ᓄᓇᕗᒻᒥ. ᐋᓐᓂᐊᕐᕕᔅᓯᓐᓄ ᐅᖃᓗᑐᐃᓐᓇᕐᓗᓯ ᐃᓂᒃᓴᓕᐅᕈᒪᒍᔅᓯ. ᐅᑯᐊ ᒪᓕᒃᑕᐅᑦᑎᐊᑐᐊᖅᐸᑕ 

ᐊᐃᑦᑐᕐᓗᐃᙱᓐᓂᖅᓴᐅᔪᓐᓇᖅᐳᑦ ᖃᓂᒪᓐᓇᒥ, ᓄᕙᒡᔪᐊᕐᓇᖅ-19−ᒥ, ᐊᓯᖏᓐᓂᒡᓗ ᐳᕙᒃᑯᑦ 

ᖃᓂᒪᓐᓇᓂᑦ: 

• ᐊᖏᕐᕋᖅᓯᒪᓗᑎᑦ ᖃᓂᒪᒍᕕᑦ. 

• ᖁᐃᖅᓱᖅᐸᒡᓗᓯ ᑕᒋᐅᒃᐸᒡᓗᓯᓗ ᑕᓕᔅᓯᓐᓄᑦ. 

• ᐊᒡᒐᑎᑦ ᐅᐊᓴᕋᔪᒡᓗᒋᑦ. 

• ᑮᓇᐃᑦ ᐊᒃᑐᖅᑕᐃᓕᓗᒍ. 

• ᑲᒃᑭᐅᑎᒋᐊᓂᒃᑕᓯ ᐊᒃᑕᑰᓯᕝᕕᖕᒧᑦ ᐃᒋᑲᐅᑎᒋᕙᒡᓗᒋᑦ. 

• ᐃᓅᖃᑎᓯ ᖃᓂᒋᓗᐊᖅᐸᙱᓪᓗᒋᑦ ᐊᓂᓯᒪᑎᓪᓗᓯ. 

https://www.gov.nu.ca/en/health/community-health-centres


ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 

• ᐃᒡᓗᒥ ᓱᐴᖅᑐᖅᐸᙱᓪᓗᓯ ᐅᕝᕙᓘᓐᓃ ᐃᓅᖃᑎᓯ ᖃᓂᒋᔮᓂ, ᐱᓗᐊᖅᑐᒥᑦ ᓄᑕᕋᓛᑦ 

ᖃᓂᒋᔭᖏᓐᓂᑦ. 

• ᑲᐱᔭᐅᓗᑎᑦ ᐋᓐᓂᐊᓕᕇᒃᑯᑎᒧᑦ. 

ᖃᑕᙳᑎᑎᑦ ᐊᑦᑕᕐᓇᖅᑐᒦᑎᑦᑕᐃᓕᓗᒋᑦ ᐅᑭᐅᖅ, ᑲᐱᔭᐅᖃᑕᐅᒋᑦ! ᐅᖄᓚᓗᑎᑦ ᐋᓐᓂᐊᕕᔅᓯᓐᓄᑦ 

ᐅᓪᓗᒥ ᐃᓂᒃᓴᓕᐅᕐᓗᑎᑦ ᓄᕙᒡᔪᐊᕐᓇᒧᑦ ᐊᒻᒪ ᓄᕙᒡᔪᐊᕐᓇᖅ-19-ᒧᑦ ᑲᐱᔭᐅᔪᒪᓗᑎᑦ. ᓱᒃᑲᔪᖅ, 

ᐊᔪᕐᓇᙱᖦᖢᓂ ᐱᐅᓛᖑᓪᓗᓂᓗ ᐃᓕᖕᓂᒃ ᓴᐳᑎᓯᒪᓂᐊᕐᓗᑎᑦ ᓇᒡᓕᒋᔭᕐᓄᓪᓗ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐅᕗᙵᕐᓗᑎᑦ ᓄᓇᕗᑦ ᒐᕙᒪᖓᑕ ᐃᑭᐊᖅᑭᕕᖓᓄᑦ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

https://www.gov.nu.ca/en/health/influenza-and-covid-19
mailto:cdeogracias@gov.nu.ca

